
				এই পাতাটির মুদ্রণ সংশোধন করা প্রয়োজন। 
রায় বাহাদুর কালীপদ সরকার। R
ওকালতী আরম্ভ করেন। তথা হইতে কিছুদিন মানভূম রঘুনাথপুর কোটে যান। কিন্তু যাহার অস্থিমজ্জা প্ৰকৃতির লীলাক্ষেত্রে হাজারিবাগে গঠিত ও পুষ্ট তাহার অন্যত্র ভাল লাগিবে কেন ? ১৮৯১ খ্ৰীষ্টাব্দের আগষ্ট মাসে ইনি হাজারিবাগ আদালতে ওকালতী আরম্ভ করেন। অল্পদিন মধ্যেই দেওয়ানী ও ফৌজদারী উভয় বিভাগেই ইহার বিজ্ঞতা প্ৰকাশ পায় এবং বেশ একজন নামজাদা আইনজ্ঞ বলিয়া পরিগণিত হন। ইনি ১৯১৬ খৃষ্টাব্দের ৪ঠা জানুয়ারী তারিখে কলিকাতা হাইকোটের ভকিল এবং ১৯২৭ খৃষ্টাব্দের ১৪ই মার্চ তারিখে পাটনা হাইকোর্টের এডভোকেট হন। ইনি ১৮৯৮ খ্ৰীষ্টাব্দে স্থানীয় মিউনিসিপালটীর মেম্বর হন এবং ১৯২৬ খ্ৰীষ্টাব্দ পৰ্য্যন্ত ভাইস-চেয়ারম্যান ও চেয়ারম্যান-পদে দক্ষতার সহিত কাৰ্য্য পরিচালন করেন । ইনি স্থানীয় ডিষ্ট্রাক্ট-বোর্ডের মেম্বর হন ও পরে ভাইসচেয়ারম্যান থাকিয়া সুচারুরূপে কাৰ্য্য নির্বাহ করেন। ইনি অত্ৰস্থ কৃষি-প্ৰদৰ্শনীর একজন প্ৰধান উদ্যোক্তা। ইনি সেন্টাল জেলের পরিদর্শক ; পাটনা বেঙ্গলি সেটলাস এসোসিয়েসনের প্রেসিডেণ্ট ; স্থানীয় সেণ্ট কলাম্বাস কলেজের ও জিলা স্কুলের গভাৰ্ণিং বডির মেম্বর ; ডিষ্ট্ৰক্ট বয়স্কাউট এসোসিয়েসনের মেম্বর ; হাজারিবাগ বার লাইব্রেরীর প্রেসিডেণ্ট, স্থানীয় গার্লস এম-ই, স্কুলের ভাইস-প্রেসিডেণ্ট এবং বেঙ্গলি বয়েজ স্কুলের প্রেসিডেণ্ট । এক কথায়, ইনি হাজারিবাগের স্তম্ভস্বরূপ। এখানে সাধারণ-হিতকর এমন কোন কাৰ্য্যই নাই যাহাতে ইহার উদ্যোগ বা অর্থসাহায্য না আছে। স্কুল, কলেজ, ডাক্তার‘খানা, দেবালয়, বাজার, শ্মশান সর্বত্রই ইহার নিপুণ হস্ত বিদ্যমান। ইহা ব্যতীত ইনি অনেক দুঃস্থ পরিবারের প্রতিপালক।
ইনি সম্প্রদায়-নির্বিশেষে সকলেরই মঙ্গলাকাজক্ষী এবং সকলেরই প্রিয়। রাজপুরুষগণেরও ইহার উপর পূর্ণ বিশ্বাস।
Mr Leister যখন হাজারিবাগের ডেপুটী কমিশনার তখন বকরিদ

